SWALI: Je! Siku ya unyakuo watoto wachanga watanyakuliwa? Na
vipi kuhusu walio bado tumboni, na wenyewe watanyakuliwa au
wataachwa?

JIBU: Hili ni moja ya swali gumu kwasababu biblia haijaeleza moja
kwa moja ni nini kitawatokea watoto siku ile ya Unyakuo, Hivyo
tutajaribu kueleza kwa kadiri ya tunavyoona katika baadhi ya
vifungu kwenye maandiko.

Ukitazama katika biblia, utaona, wapo watoto walipata neema
kutokana na haki za wazazi wao, mfano wa hawa ni watoto wa
Nuhu, na Lutu, vilevile wapo watoto walioadhibiwa kutokana na
makosa ya wazazi wao. Utaliona hilo pia katika vile vizazi vyote
vya Sodoma na Gomora, pamoja na gharika vyote viliteketezwa,
hadi watoto walipata adhabu kwa dhambi za wengine. Lakini hiyo
haimaanishi kuwa wataadhibiwa tena baada ya kifo.

Pia tukumbuke kuwa hata katikati ya kipindi cha dhiki kuu, bado
watu wataendelea kutungishwa mimba na kuzaliwa, hivyo
litakuwepo kundi la vichanga ambavyo vitazaliwa katikati ya dhiki
kuu na vitakufa katika maangamizi yao..Hilo tunalithibitisha



katika andiko hili;

Mathayo 24:19 “Ole wao wenye mimba na wanyonyeshao siku
hizo!

20 Ombeni, ili kukimbia kwenu kusiwe wakati wa baridi, wala
siku ya sabato.

21 Kwa kuwa wakati huo kutakuwapo dhiki kubwa, ambayo
haijatokea namna yake tangu mwanzo wa ulimwengu hata
sasa, wala haitakuwapo kamwe.

22 Na kama siku hizo zisingalifupizwa, asingeokoka mtu ye
yote; lakini kwa ajili ya wateule zitafupizwa siku hizo”.

Unaona? Kwahiyo siku ile ikifika, kuna uwezekano wa watoto
wengine kunyakuliwa (hata wale walio tumboni), na vilevile
wengine kubaki, japo hatuwezi kusema hivyo ndivyo ilivyo, Yote
tunamwachia Mungu. lkiwa ni wote watanyakuliwa, au ni baadhi,
Tunachopaswa kufahamu ni kuwa Mungu ni wa haki, atayaleta
yote katika mizani, na yote yatakuwa sawa tu mwisho wa siku, na
tutaona kabisa hukumu zake ni za haki. Kama vile Malaika



mbinguni wanavyokiri hivyo..

Ufunuo 16:7 “Nikaisikia hiyo madhabahu ikisema, Naam,
Bwana Mungu Mwenyezi, ni za kweli, na za haki, hukumu
zako”.

Cha muhimu tunachopaswa kujua ni kuwa sisi ambao tayari
tumeshafikia kimo cha kuyajua mema na mabaya, Kama
hatutayatengeneza mambo yetu sasa, kwa kumpokea Bwana
Yesu Kristo kwa kumaanisha kabisa, na kujitwika misalaba yetu
na kumfuata, tujue kuwa unyakuo ukipita tutaachwa. Na matokeo
yake, yatakuwa ni kuingia katika mateso makali ya dhiki kuu
pamoja na Jehanamu ya moto.

Je! Umeokoka? Je! Umebatizwa katika ubatizo sahihi wa
kuzamishwa katika maji mengi na kwa jina la Yesu Kristo kwa ajili
ya ondoleo la dhambi zako? Kumbuka Unyakuo ni wakati wowote,
tubu umruidie muumba wako. Parapanda ni siku yoyote inalia,
hakuna dalili iliyosalia..

Bwana Yesu akubariki.



Je! Siku ya unyakuo watoto wachanga watanyakuliwa?

Maran Atha.
Tafadhali washirikishe na wengine habari hizi njema,

Kwa maombezi/Ratiba za ibada/ Ushauri/ Maswali.
Piga namba hizi: +255693036618 au +255789001312

pia kama utapenda uyapate mafundisho haya kwa njia ya
Whatsapp au email basi tutumie ujumbe kwenye namba hizo hizo.

Mada Nyinginezo:

JE!I WATOTO WACHANGA WANAWEZA KUHUKUMIWA NA
KUTUPWA MOTONI.

Na hekima imejulikana kuwa ina haki kwa watoto wake wote.

‘ SIKU YA UNYAKUO ITAKUKUTAJE?
‘ NI LIPI KATI YA MAKUNDI HAYA, WEWE UPO?

Je! Siku ya unyakuo watoto wachanga watanyakuliwa?

Ni kweli Paulo alipuuzia maonyo aliyopewa ya kwenda

Yerusalemu?

